


“Dadwz ninyo ang tibuok nga
ikapulo ngadto sa balay nga
tipiganan, . . . ug pinaagi nini
sulayi ninyo ako karon, nagaingon
si Jehova sa mga panon, kong dili
ba buksan ko kaninyo ang mga
tamboanan sa langit, ug buboan
ko kamo sa panalangin, sa pagkaagi
nga wala na unyay dapit nga igong

kabutangan sa pagdawat niini.”

Malaquias 3:10



Ag imong Langithong Amahan nahigugma kanimo
ug buot nga mopanalangin kanimo sa tanang as-
peto sa imong kinabuhi. Ang mga kasugoan nga Iyang
gihatag pinaagi sa Iyang mga propeta motabang kanimo
nga makaangkon og malipayong kinabuhi. Ang kasugoan
sa pagbayad og ikapulo, nga gipahiuli pinaagi ni Propeta
Joseph Smith, naghatag kanimo og kahigayunan sa pag-
apil sa pagtukod sa gingharian sa
Dios sa yuta. Ang pagsunod niini Daghang mga pana-
nga kasugoan usa ka kinahanglanon langin ang gisaad
alang sa pagpabunyag ngadto sa

Ang Simbahan ni Jesukristo sa mga T O
Santos sa Ulahing mga Adlaw. motuman sa kasugoan

sa pagbayad sa ikapulo.
Unsa Ang Ikapulo?
Ang ikapulo mao ang pag-amot sa
ikanapulo sa kinitaan sa usa ka tawo ngado sa Simbahan
sa Dios. Kini nga kasugoan nailhan na sukad pa sa kapa-
nahonan sa Daang Tugon. Si propeta Malaquias mitudlo
sa kamahinungdanon sa ikapulo ug sa mga panalangin

nga moabut tungod sa pagsunod niini nga balaod:

“Dad-a ninyo ang tibuok nga ikapulo ngadto sa balay
nga tipiganan, . . . ug pinaagi niini sulayi ninyo ako
karon, nagaingon si Jehova sa mga panon, kong dili ba
buksan ko kaninyo ang mga tamboanan sa langit, ug
buboan ko kamo sa panalangin, sa pagkaagi nga wala

na unyay dapit nga igong kabutangan sa pagdawat niini”

(Malaquias 3:10).



Pagka 1838 ang Ginoo misubli niini nga kasugoan pinaagi
kang Propeta Joseph Smith:

“Ang akong mga katawhan . . . mobayad sa ikanapulo sa
ilang tanan nga mga tubo sa matag tuig; ug kini mao ang
balaod ngadto kanila hangtud sa kahangturan” (Doktrina
ug mga Pakigsaad 119:3-4). Ang mga tubo gisabot nga

nangahulugan og kinitaan.

Ang imong mga ikapulo balaan sa Ginoo, ug imong
Siya nga gipasidunggan pinaagi sa pagbayad sa ikapulo.
Ang pagbayad sa ikapulo usa ka pagpadayag sa imong
hugot nga pagtuo sa Dios ug sa Iyang buhat.

Nganong Moamot Man Ko og Ikapulo?
Ang tanan nga maayo sa imong kinabuhi gasa gikan sa
imong mahigugmaong Langitnong Amahan. Kon ikaw
moamot og 10 porsyento ngadto Kaniya agig uli, imong
gipadayag ang imong gugma, hugot nga pagtuo, ug pagpa-
salamat. Imong gipakita ang Dios nga ikaw mosunod
Kaniya bisan pa kon kini lisud; imong gipakita Siya nga
ikaw mosalig Kaniya inay mosalig sa kwarta o materyal
nga mga butang. Tungod sa imong pagkamatinud-anon,
ang imong Langitnong Amahan misaad kanimo og mga

panalangin nga labaw pa sa bisan unsang imong gibuhian.

Bisan og ang ubang mga tawo maglisud sa pagtuo nga
sila makahimo sa pag-amot sa ikanapulo sa ilang kini-
taan, ang matinud-anon nga mga tigbayad sa ikapulo
nakat-on nga sila dili makahimo nga dili mobayad og

ikapulo. Sa usa ka tinuod ug maanindot nga paagi, ang









mga tamboanan o bintana sa la-

ngit mabuksan, ug mga panalangin Ang pagbayad sa
ibubu diha niini. Sama sa usa ka . .
ikapulo nagpakita sa
biyuda nga inahan mipasabot _
ngadto sa iyang anak nga lalaki, T O
“Dili ako makahimo niana [pagpa- pagtuo ni Jesukristo.
dako kaninyong mga anak] nga Samtang ikaw mosalig

wala ang mga panalangin sa Kaniys, makadsut ka

Ginoo, ug makuha nako kadto nga _

mga panalangin pinaagi sa pagba- 08 kusog, giya, ug
yad og matinuoron nga ikapulo. suporta nga gikina-
Kon ako mobayad sa akong ikapu- hanglan nimo sa
lo, misaad ang Ginoo nga siya imong kinabuhi.
mopanalangin kanato, ug nagkina-

hanglan kita niana nga mga pana-

langin kon kinahanglan kitang mabuhi” (Dallin H.

Oaks, Ensign, Mayo 1994, 33).

Ang espirituhanong kusog moabut gikan sa pagsalig sa
Ginoo. Samtang kita moatubang sa seryoso nga mga
pagsulay sa kinabuhi, nagkinahanglan kita og mas da-
kong pagtuo, kadasig, ug kaisug. Kini nga mga panala-
ngin mabubu gikan sa mga bintana sa langit isip resulta

sa pagsunod sa balaod sa ikapulo.

Dugang pa, nakita sa daghang mga tawo nga tungod kay
sila matinud-anon nga mga tigbayad sa ikapulo mas ma-
kamao sila nga modumala sa ilang kwarta ug makatubag
sa ilang mga panginahanglan. Ang pagbayad og ikapulo

magtudlo kanato sa pagpugong sa atong tinguha alang






sa materyal nga mga butang ug magmatinuoron sa atong
isig ka tawo. Makat-on kita sa pagsalig nga ang unsay
gihatag sa atoa, pinaagi sa mga panalangin sa Ginoo ug
sa atong kaugalingong pagkugi, paigo alang sa atong

mga panginahanglan.

Bisan unsa pa ang kantidad sa imong kinitaan, ikaw
mapanalanginan samtang ikaw mobayad og ikapulo. Sa
dihang nakita ni Jesus ang usa ka babaye nga mibutang
sa iyang dyutang sinsilyo ngadto sa panudlanan sa tem-
plo, Iyang giingnan ang Iyang mga disipulo, “Kining
kabus nga babayeng balo nakahulog og labaw pa kay
sa tanan kanila nga nagapanghulog ngadto sa panudla-
nan: kay silang tanan miamot gikan sa ilang naghinga-
pin nga kahamugaway; apan siya . . . mihatag sa tanan

nga diha kaniya” (Marcos 12:43-44).

Unsaon Paggamit ang mga Pundo sa
Tkapulo?

Ang ikapulo mao ang balaod sa panalapi sa Ginoo
alang sa Iyang Simbahan. Ang mga amot alang sa
ikapulo kanunay gayud nga gamiton alang sa mga
katuyoan sa Ginoo, nga lyang ipadayag pinaagi sa usa
ka konseho sa Iyang mga sulugoon. Pipila niini nga
mga paggamit mao ang:

* Pagtukod ug pagmentinar sa mga templo, mga balay-

tigumanan [chapels], ug uban pang mga bilding sa

Simbahan.

* Pagsuporta sa mga kalihokan ug pagpadagan sa lokal
nga mga kongregasyon sa Simbahan.

* Pagsuporta sa mga programa sa Simbahan, lakip ang
edukasyon ug sa family history research.

Ang mga ikapulo ibayad sa pribado nga paagi, ug ang

impormasyon kabahin sa mga amot higpit nga himoong

konpidensyal.

Pagpuasa ug mga Halad sa Puasa
Dugang sa pagbayad sa ikapulo, kita gisugo sa paghatag
sa tipik kanato sa pag-abag sa kabus ug nanginahanglan.
Usa ka paagi sa paghimo niini mao ang pagpuasa ug dili
mokaon o moinom og bisan unsa sulod sa nagsunod nga
duha ka kan-anan. Ang Ginoo mipahiuli sa baruganan
sa pagpuasa pinaagi ni Propeta Joseph Smith, ug ang
Simbahan nagtudlo og usa ka Dominggo kada bulan isip
adlaw sa pagpuasa. Ang pagpuasa, nga kanunay gayud
nga timailhan sa tinuod nga simbahan, usa ka kahigayu-
nan alang sa espirituhanong pagbag-o ug pagtubo nga

mas duol sa atong Langitnong Amahan.

[sip kabahin sa pagpuasa, ang mga miyembro sa
Simbahan moamot og manggihatagon nga halad sa pua-
sa alang sa pag-atiman sa mga kabus ug nanginahanglan.
Kini nga halad kinahanglan dili mominos sa kantidad

sa duha ka kan-anan nga wala kan-a sa miyembro sa
Simbahan samtang nagpuasa. Kini nga mga pundo gami-
ton alang sa paghatag og pagkaon, kapuy-an, ug uban
pang mga kinahanglanon sa mga tawo nga nanginahang-
lan, dinhi sa atong lugar ug sa tibuok kalibutan.

Walay gitakda nga kantidad sa iamot alang sa mga
halad sa puasa. Samtang ikaw moamot og ubay-ubay
ngadto niini nga mga pundo, ikaw mapanalanginan sa
espirituhanon ug temporal nga paagi alang sa imong

tinguha sa pagtabang sa uban.









DUGANG NGA PAGTUON

Ang mosunod nga mga pangutana ug mga kasulatan mota-
bang kanimo nga makapamalandong pa kabahin sa mga baru-
ganan dinhi niini nga pampleta. Ang mga footnote ug mga
cross-reference nga anaa sa mga kasulatan motultol nimo ngad-
to sa dugang nga mga tudling ug mga kapanguhaan kabahin
niini nga mga baruganan.

Ngano nga ang ikapulo importante?

Levitico 27:30 (Biblia, Daang Tugon)

Lucas 12:16-21 (Biblia, Bag-ong Tugon)

Unsa nga mga panalangin ang moabut gumikan sa
pagbayad sa ikapulo?

Malaquias 3:8-12 (Biblia, Daang Tugon; tan-awa usab sa
3 Nephi 24:8-12, Basahon ni Mormon, pahina 686)

Mateo 6:31-33 (Biblia, Bag-ong Tugon; tan-awa usab sa
3 Nephi 13:31-33, Basahon ni Mormon, pahina 656)

“Ikapulo,” Matinud-anon sa Tinuohan [True to the Faith] (Ang
mga misyonaryo o usa ka miyembro sa Simbahan makatabang
kanimo nga makakuha og kopya niining libroha. Makita usab
nimo kini diha sa Internet sa www.mormon.org.)

Unsaon nako pagtabang ang kabus ug
nanginahanglan?

Isaias 58:6-7 (Biblia, Daang Tugon)

Mateo 19:21 (Biblia, Bag-ong Tugon)

Mosiah 4:26 (Basahon ni Mormon, pahina 229)

Unsay Akong Angayng
Buhaton?

® Padayon sa pagbasa sa Basahon ni Mormon.

Gisugyot nga mga basahonon:

® Sugod sa pagbayad og hingpit nga ikapulo, Pag-ampo alang sa
panabang sa pagsunod niini nga kasugoan.

Simba karong Dominggo.

Padayon sa pagpangandam alang sa bunyag.
Petsa sa bunyag:

Bisitaha ang www.mormon.org aron makat-on pa kabahin sa Ang
Simbahan ni Jesukristo sa mga Santos sa Ulahing mga Adlaw.

® Padayon sa pakigkita sa mga misyonaryo aron makat-on pa kon sa
unsang paagi ang mga kasugoan sa Dios makapanalangin sa imong
kinabuhi.

Sunod nga sabut sa pagbisita:

Pangalan sa mga misyonaryo ug numero sa telepono:

ANG SIMBAHAN NI

JESUKRISTO

SA MGA SANTOS
SA ULAHING MGA ADLAW

WWW.mormon.org

